
TASHQI SAVDO 
JARAYONLARINI TASHKIL 
QILISHNING NAZARIY 
USLUBIY ASOSLARI

Qurbonov A. U. 
Buxoro davlat universiteti Buxgalteriya hisobi va statistika kafedrasi 
o‘qituvchi

Annotatsiya: Ushbu maqolada tashqi savdo jarayonlarini tashkil etishda qo‘llanilgan tashqi savdo nazariyalari tadqiq 
etilgan.

Kalit so‘zlar: tashqi savdo, eksport, import, tovar, xizmat.
Abstract: This article examines foreign trade theories used in the organization of foreign trade processes.

Key words: foreign trade, export, import, goods, service.
Аннотация: В данной статье рассматриваются теории внешней торговли, используемые при организации внеш-
неторговых процессов.

Ключевые слова: внешняя торговля, экспорт, импорт, товары, услуги.

K I R I S H
Iqtisodiy globallashuvning yuqori darajadagi jadallashuvi mamlakatlarning jahon bozoriga bog‘liqligi va rivoj- 

lanish darajasiini belgilovchi omil hisoblanadi. Barcha sohalarda ilmiy salohiyat yutuqlaridan keng foydalanish 
natijasida dunyo mamlakatlarida iqtisodiy yuksalish kuzatilmoqda. Zamonaviy shakllanish darajasi natijasida 
o‘zining yorqin qirralarini namoyon etayotgan jahon xo‘jaligini turli iqtisodiy munosabatlarning yangi shakllarini 
kashf etmoqda, shu bois tashqi savdoning keng miqiyosda o‘rganishga bo‘lgan talab yillar davomida o‘sib kel-
moqda. Umuman olganda, savdo hayotimizning barcha sohalarida eng istiqbolli va rivojlanish darajasi yuqori 
bo‘lgan tarmoqlaridan hisoblanadi va u qadim zamonlardan o‘zining tarixiy rivojlanish davrlariga ega bo‘lgan.

T A D Q I Q O T  U S U L I  N A  N A T I J A D A R I
Ushbu tadqiqot ishida biz qadimiy savdo nazariyalarini tahlil qilib chiqamiz. Qolaversa, tadqiqot ishida 

savdo nazariyalarining mamlakatlar iqtisodiyotiga ta’sirini tadqiq etamiz va olimlarning ilmiy ishlarini ko‘rib 
chiqamiz.

Shunday ishlarni amalga oshirgan iqtisodchi olimlardan biri Tomas Fridman hisoblanib, u o‘zining “Tekis 
dunyoga yondashuv” asarida dunyo tarixini uchga bo‘lgan1:

Globalizatsiya 
bosqichlari

Globalizatsiya 1.0 
1492-yilgacha

Globalizatsiya 2.0 
1800-yildan

2000-yilgacha

Globalizatsiya 3.0 
Hozirgi davr

1.1-rasm: Globalizatsiya bosqichlari

1	 Mulugeta Girma Dibiku. International trade theories and its trends. www.researchgate.net/publication

Tomas Fridmanga ko‘ra Globalizatsiyaning birinchi bosqichida, millatlar global kenglikka hukmronlik qi- 
lishgan, ya’ni mustamlakachilik davri deb atamoqchi bo‘lgan. Globalizatsiyaning 2-bosqichida transmilliy kom-
paniyalar yuqoriga ko‘tarilgan va global rivojlanishga turtki berdi. Globalizatsiyaning hozir 3-bosqchini tex-
nologiya boshqarmoqda. Barcha sohalarni tadqiq etishda ularning evolyutsiya jarayonlarini o‘rganish muhim 
ahamiyat kasb etganidek, zamonaviy global savdo qanday rivojlanganligini yaxshiroq tushunish uchun mam-
lakatlar tarixiy ravishda bir-biri bilan qanday savdo qilganligini tushunish muhimdir. Global savdo mexanizmla-
rini tushunish, davlatlarning savdo siyosatlarida qanday qilib muvaffaqiyatga erishganligi ustida ko‘plab ilmiy 
yondashuvlar mavjud. Olimlar global savdo mexanizmlarini tushunish uchun yetarlicha ilmiy nazariyalar yarat-
ishgan. Mamlakat nuqtayi nazaridan kelib chiqadigan asosiy tarixiy nazariyalar klassik nazariyalar deb ataladi. 
Yigirmanchi asrning o‘rtalariga kelib, nazariyalar savdoni mamlakat nuqtayi nazaridan emas, balki firma nuqtayi 
nazaridan tushuntirishga o‘ta boshladi. Ushbu firma yoki kompaniyaga asoslangan nazariyalar firmaga aso-
slangan zamonaviy nazariya deb atalgan. O‘z o‘rnida, klassik va zamonaviy toifalarning ikkalasi ham bir nechta 
xalqaro tashqi savdo nazariyalardan iborat. 

XALQARO SAVDO NAZARIYALARI

●	 MERKANTILIZM
●	 Mutlaq USTUNLIK
●	 QIYOSIY USTUNLIK
●	 XEKSHER-OLIN NAZARIYASI 

(OMILLAR NISBATI 
NAZARIYASI

●	 MAMLAKAT O‘XSHASHLIGI
●	 MAHSULOTNING HAYOT 

AYLANISHI
●	 GLOBAL STRATEGIK RAQOBAT
●	 PORTERNING MILLIY 

RAQOBATDOSH USTUNLIGI

MAMLAKATGA 
ASOSLANGAN KLASSIK 

NAZARIYA (KLASSIK)

FIRMAGA 
ASOSLANGAN 

ZAMONAVIY NAZARIYA

1.2-rasm: Xalqaro savdo nazariyalari

Merkantilizm nazariyasiga ko‘ra davlatlarning rivojlanishi bu – ularni eksporti importidan ko‘pligiga qarab 
baholashgan. Ular eksport va import hajmlarini qimmatbaho metallarga asosida baholashgan. Merkantilizm 
nazariyasiga ko‘ra, davlatning boyligi uning qancha oltin va kumushlari borligiga qarab belgilanadi. Shu sabab 
ular asosan eksportni rag‘batlantirib importni cheklash uchun barcha ishlarni qilish amaliyotini ilgari surishgan. 
Garchi merkantilizm eng qadimgi savdo nazariyasi bo‘lsa-da, bugungi kunda ham zamonaviy yondashu-
vlarning bir qismi sifatida qolmoqda. Yaponiya, Singapur, Xitoy, Tayvan va hattoki Germaniya kabi davlatlar 
ham eksportni ma’qullaydi va neo-merkantilizm shakli orqali importni to‘xtatishga intilishmoqda.

Adam Smit o‘zini tadqiqotlarida “ikki davlatlar o‘rtasidagi tashqi savdo ixtiyoriy ravishda ikkalasiga ham foy-
dali bo‘lishi”2 g‘oyasini ilgari suradi. Smitga ko‘ra ikki davlat o‘rtasidagi savdo “Mutlaq ustunlik” qonuniga asos- 
langan bo‘ladi. Mutlaq ustunlik qonunini bo‘yicha quyidagicha ifodalaydi: “bir davlat bir tovarni ishlab chiqa- 
rishda boshqasiga qaraganda samaraliroq bo‘lsa (yoki mutlaq ustunlikka ega bo‘lsa), lekin ikkinchi tovarni 
ishlab chiqarishda boshqa davlatdan kam samarador bo‘lsa (yoki mutlaq kamchilikka ega bo‘lsa), ikkala xalq 
ham har biri o‘zining mutlaq ustunligi bo‘lgan tovarni ishlab chiqarishga ixtisoslashgan holda va mahsulotning 
bir qismini boshqa xalq bilan o‘zining mutlaq kamchiligidagi tovarga almashtirish orqali daromad olish”3.

1817-yilda David Rikardo o‘zining “Principles of Political Economy and Taxation” qo‘lyozmasida hozirgi 
kunda ham eng muhim va amaliy bo‘lgan “Qiyosiy ustunlik” qonunini taqdim etgan. Rikardo ushbu qonun bilan 
mamlakatning tashqi savdo jarayonlarini tahlil qilgan. 

2	 Adam Smith. Trade Based on Absolute Advantage. International Economics (ccsuniversity.ac.in)
3	 Adam Smith: Absolute Advantage. International Economics (ccsuniversity.ac.in)

1900-yilda ikki shved olimi Eli Xeksher va Bertil Olin o‘z e’tiborini mamlakatda ko‘p bo‘lgan omillardan 
foydalangan holda mahsulot ishlab chiqarish orqali qiyosiy ustunlikka qanday erishish mumkinligiga qaratadi. 
Ularning nazariyasi zavod va asbob-uskunalarga sarmoya kiritish uchun mablag‘larni ta’minlaydigan mamlakat-
ning yer, mehnat va kapital kabi ishlab chiqarish omillariga asoslanadi. Ular har qanday omil yoki resursning 
narxi talab va taklif funksiyasiga ega degan g‘oyani ilgari surishdi. Bu nazariya tarixga Xeksher-Olin nazariyasi 
(omillar nisbati nazariyasi) deb nomlanib qoldi. Tadqiqotlari natijasi o‘laroq quyidagi xulosalarni ulashishgan. 
Xulosaga ko‘ra, talabga nisbatan katta taklifga ega bo‘lgan omillar arzonlashuvga olib keladi yoki aksincha 
taklifga nisbatan katta talab omillari qimmatlashishga sababchi bo‘ladi.

Firma asosidagi nazariyalar transmilliy kompaniya o‘sishi bilan rivojlandi. Mamlakatga asoslangan nazari-
yalar ikkala transmilliy kompaniya yoki sanoat ichidagi savdoning kengayishiga yetarlicha murojaat qila olmadi, 
bu bir xil sohada ishlab chiqarilgan ikki mamlakat tovarlari savdosini anglatadi. Masalan, Yaponiya Tayotta avto-
mobillarini Germaniyaga eksport qiladi va Germaniyadan Mercedes-Benz avtomobillarini import qiladi. Mam-
lakatga asoslangan nazariyalardan farqli o‘laroq, firma nazariyalari savdo oqimlarini tushunishga boshqa mah-
sulot va xizmat omillarini, shu jumladan, tovar va mijozlarning sodiqligi, texnologiya va sifatini o‘z ichiga oladi.

Shved iqtisodchisi Stefan Linder tomonidan 1961-yilda sanoat ichidagi savdo konsepsiyasini chuqur tahlil 
qilish natijasida “Mamlakat o‘xshashligi” nazariyasini ishlab chiqdi. Linder nazariyasi rivojlanishning bir xil yoki 
o‘xshash bosqichida bo‘lgan mamlakatlardagi iste’molchilar o‘xshash afzalliklarga ega bo‘ladi deb xulosa qilish 
ushbu nazariyani taklif qilgan. Linderning mamlakatdagi o‘xshashlik nazariyasi shuni ko‘rsatadiki, ishlab chiqa-
rilgan mahsulotlar savdosining aksariyati aholi jon boshiga daromadlari o‘xshash mamlakatlar o‘rtasida bo‘ladi 
va sanoat ichidagi savdo keng tarqalgan bo‘ladi. Ushbu nazariya ko‘pincha tovar nomlari va mahsulot obro‘si 
xaridorlarning qaror qabul qilish va sotib olish jarayonlarida muhim omil bo‘lgan tovarlar savdosini tushunishda 
eng foydali hisoblanadi. 

Harvard biznes maktabi professori Raymond Vernon 1960-yilda “Mahsulot hayot almashinuvi” nazariyasini 
taqdim qiladi. 

Olimlar Pol Krugman va Kelvin Lankaster ishlari asosida “Golbal strategik raqobat nazariyasi” paydo 
bo‘lgan. Global strategik raqobat nazariyasi 1980-yillarda vujudga kelgan. Ularning nazariyasi ulkan ishlab 
chiqarish korxonalariga qaratilgan bo‘lgan, maqsadi esa sanoatda boshqa yirik firmalarga nisbatan raqo-
batdosh ustunlikka erishish edi. Nazariyaga ko‘ra firmalar o‘z sanoatlarida global raqobatni shakllantirishga 
rag‘batlantirilgan.

M. Porter 1990-yilda tashqi savdoda milliy raqobat ustunligini izohlaydigan yangi model ishlab chiqadi. 

T A H L I L
Merkantilizm nazariyasiga ko‘ra, davlatning boyligi uning qancha oltin va kumushlari borligiga qarab bel-

gilanadi. Shu sabab ular asosan eksportni rag‘batlantirib importni cheklash uchun barcha ishlarni qilish amali-
yotini ilgari surishgan. 

Merkantilizm nazariyasining kamchiligi shundaki – barcha davlatlar ham eksport profitsiga ega bo‘la olish-
maydi, chunki barcha xalqlarda bir xil miqdorda oltin zaxira mavjud emas va qolaversa, davlatlar import ehti- 
yojini faqatgina import bilan qondira olishadi. Masalan, yurtimizda mebel sanoati uchun yog‘och zaxirasi yetar-
licha emas, shu sabab biz yog‘och importini cheklay olmaymiz. Cheklash turli salbiy oqibatlarga olib keladi. 
Nafaqat mebel sanoatiga ta’sir qiladi, balki iqtisodiyotning boshqa tarmoqlariga ham salbiy ta’sir qiladi.

“Qiyosiy ustunlik qonuniga ko‘ra, agar bir davlat har ikkala tovarni ishlab chiqarishda boshqa davlatga 
nisbatan samarasiz bo‘lsa ham, o‘zaro manfaatli savdo uchun asos mavjud. Birinchi davlat o‘zining mutlaq 
kamchiligi kichikroq bo‘lgan tovarni ishlab chiqarish va eksport qilishga ixtisoslashishi va mutlaq kamchiligi 
ko‘proq bo‘lgan tovarni import qilishi kerak”4. Tahlil mamlakatda ishlab chiqarilishi importdan ko‘ra xarajatli 
bo‘lgan tovarlar import qilish va ushbu chiqarishni o‘rnini foydali bo‘lgan eksport imkoniyati bo‘lgan tovarlarni 
ishlab chiqarish jarayonlarini yo‘lga qo‘yishni oldinga surgan. Bu bilan ko‘rinib turibdiki, tashqi savdo ixtiyoriy 
ikki tomonlama doim foydali bo‘ladi.

Ba’zi mamlakatlar savdo siyosatida Smit hamda Rikardolarning nazariyalarini qo‘llab ilg‘or tashqi savdoni 
yo‘lga qo‘ya olishmadi. Sabab ushbu nazariya ularga qaysi mahsulot ustunlik berishini aniqlashda yordam ber-
magan. Ikkala nazariyaning ham asosi erkin savdodir. Ikkalasida ham faraz qilinadiki, erkin savdo mamlakat-
larga qaysi mahsulotni ishlab chiqarish samaraliroq bo‘lishini aniqlab beradi.

“Mahsulot hayot almashivnuvi” nazariyasi marketing tadqiqotlariga ko‘ra asoslangan. Vernonning mah-
sulot hayot siklini 3 alohida alohida bosqichlarga ega deb ta’kidlaydi.

4	 Dominik Salvatore. International Economics. https://ccsuniversity.ac.in/bridge-library/pdf/Dominick-Salvatore-International-Eco-
nomics

Yangi mahsulot

Standartlash-
tirilgan mahsulot Yetuk mahsulot

1.3-rasm: Raymond Vernonning mahsulot hayot sikli

Nazariyaga ko‘ra yangi mahsulotni ishlab chiqarish asosan innovatsiyalar qiladigan mamlakatlarda sodir 
bo‘lishini ta’kidlangan. Ko‘plab innovatsiyalar dunyo bo‘ylab jahon savdosida mamlakatni yetakchi o‘ringa olib 
chiqishda muhim ahamiyat kasb etadi.

Global strategik raqobat nazariyasi raqobatdosh ustunlikni rivojlantirish sharti taraqqiyotga yetaklaydi 
degan tamoyil asosida ishlashgan. Ichki bozordagi global raqobat tashqi bozorga chiqish va raqobatlasha 
olish imkoniyatini bera oladi. Bu ham firmalarning tashqi savdodagi o‘rinlarini oshishiga olib keladi va ten-
densiya to‘g‘rida-to‘g‘ri mamlakatning tashqi savdosiga ijobiy ta’sir ko‘rsatadi. Nazariya shuni ifodalaydiki, fir-
malar barqaror raqobatdosh ustunlikka ega bo‘lishining muhim usullari ushbu sohaga kirish uchun mavjud 
to‘siqlardan o‘tish hisoblanadi. Bozorga kirish uchun to‘siqlar yangi firma tarmoqqa yoki yangi bozorga kirishga 
harakat qilishda to‘qnashishi mumkin bo‘lgan to‘siqlar bilan bog‘liq. Xulosa qilish mumkinki, nafaqat tashqi 
savdo jarayonlarini rivojlantirish uchun, balki, umumiy iqtisodiy barqarorlikka erishish uchun yuqorida tizimni 
tatbiq qilish yechim bo‘la oladi. 

Porterning nazariyasiga ko‘ra, “mamlakat sanoatda raqobatbardoshligi, sanoatning innovatsiyalar va yan-
gilanish imkoniyatlariga bog‘liq”5. Porter nazariyasining maqsadi nima uchun millatlar sanoatning ba’zi soha-
larida ko‘proq raqobatbardosh ekanligini tushuntirishga qaratilgan. Nazariyani tushuntirish maqsadida Porter 
bir biriga bog‘liq to‘rtta determinantlarni aniqlagan: 

Mahalliy bozor 
resurslari va 
imkoniyatlari

Mahalliy 
firmaning 

xususiyatlari

Mahalliy bozor 
talabi sharoitlari

Mahalliy 
ta’minotchilar 
va to‘ldiruvchi 

sanoatlar

DETERMINANTLAR

1.4-rasm: Milliy raqobat ustunligini izohlaydigan yangi model determinantlari

Umumiy xulosa qilib ayta olamizki, dunyo hamjamiyatini raqamlashuvi tashqi savdo chegaralarini ochishga 
olib keladi, bunda mamlakatimiz iqtisodiyotini rivojlantirishimiz uchun tashqi dunyo bilan hamnafas harakat qili- 
shimiz kerak, albatta, ushbu holat bugungi davrimizning talabi bo‘lib ham hisoblanadi. Bilamizki, har qanday 

5	 Porter 1990. The competitive advantage of nations. www.psl.eu

jarayonlarni o‘rganishda, avvalo, soha bo‘yicha qilinga dolzarb ishlar va nazariyalarni o‘rganib chiqish zarur. 
Shu jumladan biz ham tashqi savdoni asosiy aspektlari statistik o‘rganishni muhim deb bildik. Nazariyalarni 
o‘rganib shunday xulosaga kelamizki, tashqi savdo siyosatini boshqarishda hech bir nazariya aniq natija berishi 
kafolatlanmangan. Biroq iqtisodchilarga, hukumatlarga va biznes egalariga xalqaro savdo strategiyasini tuzish 
va uni qanday targ‘ib qilish, tartibga solish va boshqarishni yaxshiroq tushunishga yordam beradi. Tajriba uchun 
har bir nazariyani chuqur o‘rganish muhim. Lekin hech bir nazariyaga to‘liq tayanib qolmaslik kerak. Chunki, 
bu nazariyalar vaqti-vaqti bilan real voqealarga zid keladi. Masalan. Mamlakatlar ishlab chiqarish yoki xizmat 
ko‘rsatishning ko‘p sohalarida mutlaq ustunlikka ega emas va aslida ishlab chiqarish omillari mamlakatlar o‘rta-
sida to‘g‘ri taqsimlanmagan. Ba’zi mamlakatlar ba’zi omillarning nomutanosib foydasiga ega.

